
As der iene wegvalt komp der ok weer iene bij
As de cirkel rond is begunt der ok iene overneij
It is nie eeuwig mistig en eeuwig helder ist ok nie
Der komp altied wel geluk veur weer nao 'n bult
verdriet

Want, 't giet zoas 't giet
Ook al denk ie soms van nie
Ja, 't giet zoas 't giet
(daor ku'j van op an)
Heb der mar fiducie in
Want, 't giet precies zoas 't giet

Wat nou 'n woestijn is was misschien vrogger wel 'n
zee
Tegen over elke ja stiet meestentieds 'n nee
'n Stukkie van 'n bloemkool is ok weer'n bloemkooltie
op zich
A'j mar blieven varen komp der wel weer land in zicht

Want, 't giet zoas 't giet
Ook al denk ie soms van nie
Ja, 't giet zoas 't giet
(daor ku'j van op an)
Heb der mar fiducie in 
Want, 't giet precies zoas 't giet

Soms ist akelig hard en soms ist haost te mooi
Soms zit ie in't vrije veld, soms zit ie in 'n kooi
Bruun en gruun en grauw en blauw en keihard wit en
zwart
Der bennen ok kaorten waor nie opstiet gao terug naor
start

Want, 't giet zoas 't giet
Ook al denk ie soms van nie
Ja, 't giet zoas 't giet
(daor ku'j van op an)
Heb der mar fiducie in
Want, 't giet precies zoas 't giet

Elke morgen wordt het weer dag

Elk jaor he'j aold en neij
En waorumme, 't heurt der schienbar bij

Want, 't giet zoas 't giet
Ook al denk ie soms van nie
Ja, 't giet zoas 't giet
(daor ku'j van op an)
Heb der mar fiducie in
Want, 't giet precies zoas 't giet

